
IL-POLITIKA U L-ATTIVITAJIET SPAZJALI  
MILL-2020 ’IL QUDDIEM:
IL-PROGRAMM SPAZJALI L-ĠDID TAL-UE F’DAQQA T’GĦAJN
It-teknoloġija, id-data u s-servizzi spazjali saru indispensabbli fil-ħajja ta’ kuljum tan-nies, u jaqdu rwol strateġiku 
essenzjali għall-Ewropa. L-Ewropa għandha industrija spazjali minn tal-aqwa fid-dinja.

Għall-baġit li jmiss tal-UE għall-perjodu 2021-2027, il-Kummissjoni qed timmira li żżid l-investiment, tadatta għal 
ħtiġijiet u għal teknoloġiji ġodda u ssaħħaħ l-aċċess awtonomu tal-Ewropa għall-ispazju.

L-GĦANIJIET TAL-PROGRAMM SPAZJALI L-ĠDID
Li jiġi żgurat li l-UE tibqa’ mexxej globali fil-qasam spazjali

• Is-salvagwardja tal-kontinwità u tal-evoluzzjoni ta’ Galileo, EGNOS u ta’ Copernicus, l-aktar sistemi avvanzati fid-
dinja ta’ pożizzjonament bis-satellita u ta’ osservazzjoni tad-Dinja, u l-iżvilupp ta’ inizjattivi ġodda ta’ sigurtà b’rabta 
mal-Komunikazzjoni Governattiva bis-Satellita (GOVSATCOM) u mal-Għarfien tas-Sitwazzjoni fl-Ispazju (SSA)

It-trawwim ta’ industrija spazjali b’saħħitha u innovattiva
• It-titjib tal-aċċess għal finanzjament ta’ riskju għal impriżi żgħar u ta’ daqs medju attivi fis-settur spazjali, inkluż 

għal negozji ġodda innovattivi u għal mudelli ġodda ta' negozju
• Sħubijiet għall-innovazzjoni spazjali, aċċess għall-faċilitajiet tal-ittestjar u tal-ipproċessar, promozzjoni taċ-

ċertifikazzjoni u tal-istandardizzazzjoni

Iż-żamma ta’ aċċess awtonomu, affidabbli u kosteffettiv għall-ispazju mill-UE
• Aggregazzjoni tad-domanda tal-UE għal servizzi ta’ llanċjar
• Investiment f’teknoloġiji innovattivi, bħal pereżempju lanċjaturi li jistgħu jerġgħu jintużaw

L-istabbiliment ta’ sistema unifikata u ssimplifikata ta’ governanza
• Regolament wieħed se jippermetti li jkun hemm metodi integrati għal kooperazzjoni aktar faċli bejn l-atturi 

istituzzjonali kollha
• Fir-rwol tagħha ta’ amministratur tal-programm, il-Kummissjoni tistabbilixxi l-prijoritajiet u d-deċiżjonijiet 

operazzjonali
• Bis-saħħa tal-għarfien espert uniku li għandha, l-Aġenzija Spazjali Ewropea għadha s-sieħeb ewlieni 

fl-implimentazzjoni tal-Programm
• L-Aġenzija tal-UE għall-Programm Spazjali se tappoġġa l-użu mis-suq u se jkollha rwol akbar fl-akkreditazzjoni tas-

sigurtà

Is-settur spazjali 
jimpjega aktar 
minn 231.000 
persuna.

Fl-2017, il-valur 
tiegħu ġie stmat għal 
bejn EUR 53 u 62 
biljun, u huwa t-tieni 
l-ikbar settur spazjali 
tad-dinja

Terz tas-
satelliti kollha 
tad-dinja 
jinbnew 
fl-Ewropa.

Maż-żmien, is-settur 
qed ikompli jaġġorna 
l-familja ta’ lanċjaturi 
Ewropej b’Ariane 6 
u Vega C tal-
ġenerazzjoni li jmiss.

https://twitter.com/hashtag/eubudget
https://twitter.com/hashtag/euspace

X’BAĠIT HEMM ALLOKAT, U KIF SE JINTEFAQ?
Il-Programm Spazjali tal-UE għandu baġit ta’ EUR 16-il biljun għall-perjodu 2021-2027 u se jikkonsolida l-attivitajiet 
spazjali kollha tal-Unjoni fi programm koerenti, issimplifikat u flessibbli:

Galileo u EGNOS Copernicus GOVSATCOM u SSA

Rwol

Baġit

Mira

Impatt

EUR 9,7 biljun EUR 5,8 biljun EUR 0,5 biljun

sistemi globali u reġjonali ta’ 
navigazzjoni bis-satellita

• l-iżgurar tal-kontinwità tal-
operazzjonijiet
• il-forniment ta’ servizzi ta’ 
navigazzjoni bis-satellita ta’ 
kwalità għolja
• investiment f’infrastrutturi fuq 
l-art u f’satelliti

• servizz ġdid u bla ħlas, li se 
jippermetti lill-utenti jkunu jafu 
l-pożizzjonijiet b’mod preċiż ħafna 
(marġni ta’ żball: 20 cm)
• applikazzjonijiet u servizzi 
ġodda, bħal karozzi awtonomi, 
droni, robots u l-internet tal-
oġġetti

• iż-żamma tal-pożizzjoni 
ta’ tmexxija fil-monitoraġġ 
ambjentali, fil-ġestjoni tal-
emerġenzi, fis-sigurtà tal-fruntieri 
u fis-sigurtà marittima
• l-espansjoni tal-firxa ta’ satelliti 
għal kapaċitajiet ġodda ta’ 
osservazzjoni
• infrastruttura ġdida għad-
disseminazzjoni ta’ data 
għall-iżvilupp aktar faċli ta’ 
applikazzjonijiet kummerċjali

• ħtiġijiet ambjentali: iffokar fuq 
il-monitoraġġ tal-emissjonijiet 
tas-CO2 u t-tibdil fil-klima, 
l-użu tal-art biex tiġi appoġġata 
l-agrikoltura, l-osservazzjonijiet 
ta’ żoni polari, il-foresti 
u l-ġestjoni tal-ilma
• ħtiġijiet ta’ sigurtà: it-titjib tad-
detezzjoni ta’ oġġetti żgħar (eż. 
bastimenti) u l-monitoraġġ tat-
traffikar illegali

• L-iżvilupp ta’ GOVSATCOM 
permezz tal-akkomunament tal-
kapaċitajiet tal-Istati Membri
• Skont l-SSA:
- l-iżvilupp ulterjuri tas-
sorveljanza u l-insegwiment 
fl-ispazju ta’ oġġetti spazjali, 
sabiex jiġu evitati kolliżjonijiet
- attivitajiet kumplementari biex 
jiġu indirizzati perikli spazjali 
oħra (temp spazjali, asterojdi)

• GOVSATCOM: it-titjib tal-
azzjoni governattiva biex tiżdied 
is-sigurtà taċ-ċittadini
• SSA: awtonomija u kapaċità 
akbar biex l-infrastruttura 
spazjali u d-dinja jiġu protetti 
mill-perikli spazjali

data tal-osservazzjoni tad-dinja 
mingħajr ħlas u miftuħa relatata 
mal-art, mal-atmosfera, mal-
baħar u mat-tibdil fil-klima, 
u għall-ġestjoni tal-emerġenzi 
u għas-sigurtà

aċċess għal komunikazzjonijiet 
siguri bis-satellita għall-
awtoritajiet nazzjonali 
u l-monitoraġġ ta’ perikli 
spazjali

INVESTIMENT TAL-UE FIL-QASAM 
SPAZJALI



L-ATTIVITAJIET SPAZJALI TAL-UE diġà jipprovdu servizzi 
indispensabbli ...

UŻU QAWWI TAD-DATA SPAZJALI MIS-SUQ

... li jwasslu benefiċċji lil miljuni ta’ persuni, jipprovdu opportunitajiet għall-ħolqien ta’ negozji u jiżguraw il-pożizzjoni ta’ 
tmexxija tal-Ewropa u l-awtonomija strateġika tagħha fl-ispazju.

Id-data spazjali tal-UE qed tibdlilna ħajjitna permezz ta’ servizzi bħal:

L-applikazzjonijiet spazjali qed jibdlu mhux biss il-ħajja tagħna ta’ kuljum, iżda wkoll l-ekonomija u l-industrija tagħna. 
Apparti s-settur pubbliku, għadd ta’ kumpaniji u ta’ negozji ġodda innovattivi qed jużaw id-data satellitari u jippermettu 
lill-apparati tagħhom jagħmlu użu minnha, bħalma jsir, pereżempju f’dawn il-każijiet:

Rispons għal diżastri naturali: Fl-2017, 
il-mapep ta’ Copernicus li wrew il-firxa u d-daqs 
tad-danni għenu lis-servizzi tas-salvataġġ 
jirrispondu għan-nirien fil-foresti (fl-Italja, fi 
Spanja, fil-Greċja, fil-Portugall), għal terremoti (fil-
Messiku), għal uragani (fil-pajjiżi li ntlaqtu mill-
uragani Harvey, Irma u Maria) u għal għargħar 
(l-Irlanda, il-Ġermanja), fost oħrajn.

Salvataġġ tal-persuni fuq il-baħar: 
Copernicus jappoġġa l-missjonijiet tal-Aġenzija 
Ewropea għall-Gwardja tal-Fruntieri u tal-Kosta 
fil-Mediterran, billi jgħin biex jiġu identifikati 
bastimenti perikolużi u jiġu salvati nies fil-periklu. 
Galileo jista’ jintuża fuq il-bastimenti merkantili 
kollha tad-dinja, u dan iwassal għal akkuratezza 
akbar u għal pożizzjonament aktar reżiljenti għal 
navigazzjoni aktar sikura.

Tfittxija u Salvataġġ: Servizz ġdid ta’ Galileo 
jnaqqas il-ħin għall-identifikazzjoni ta’ persuna 
mgħammra bi trażmettitur ta’ sinjali ta’ emerġenza 
għal inqas minn għaxar minuti f’diversi postijiet, 
inkluż fuq il-baħar, fuq il-muntanji jew fid-deżerti, 
kif ukoll f’żoni urbani. Dan jagħti konferma lill-
persuna li ntbagħtet l-għajnuna.

Smartphones Illum il-kumpaniji ewlenin kollha 
tal-ismartphones joffru smartphones abilitati biex 
jużaw id-data ta’ Galileo: Sony, Huawei Samsung 
u Apple. L-iżviluppaturi tal-applikazzjonijiet issa 
jistgħu joħolqu prodotti u servizzi ta’ Galileo 
innovattivi, billi jużaw l-akkuratezza mtejba.

Sajd Il-proġett Asimuth jgħin lil dawk li jrabbu 
l-molluski u l-ħut jottimizzaw l-iskedi tagħhom 
tal-ġbir u l-qbid tal-prodotti tagħhom, bir-riżultat li 
t-telf minħabba l-proliferazzjoni tal-algi jitnaqqas 
b’mill-inqas 12.5 %.

Il-monitoraġġ ta’ tixrid ta’ żejt: L-Aġenzija 
Ewropea tas-Sigurtà Marittima (EMSA) tuża 
d-data ta’ Copernicus għall-monitoraġġ ta’ 
tixrid ta’ żejt u għall-monitoraġġ tal-bastimenti.

L-illandjar tal-ajruplani: Bħalissa, 350 
ajruport imxerrda kważi fil-pajjiżi kollha tal-UE 
qed jużaw l-EGNOS, bir-riżultat li l-illandjar 
f’kundizzjonijiet diffiċli tat-temp sar aktar sigur. 
Dan jgħin biex ma jkunx hemm dewmien u biex 
ma jsirx riprogrammar tar-rotot.

Is-sigurtà fit-toroq: Minn April 2018, Galileo 
qed jiġi integrat fil-mudelli kollha ta’ karozzi 
mibjugħa fl-Ewropa, biex b’hekk jinteraġixxu 
mas-sistema eCall ta’ rispons fl-emerġenzi. 
Mill-2019, se jiġi integrat fit-takografi diġitali 
tat-trakkijiet biex jiġi żgurat li jiġu osservati 
r-regoli dwar il-ħinijiet tas-sewqan, u biex 
tittejjeb is-sikurezza fit-toroq.

L-agrikoltura: 80 % tal-bdiewa li jużaw 
in-navigazzjoni bis-satellita għall-biedja ta’ 
preċiżjoni huma utenti tas-sistema EGNOS. 
Barra minn hekk, id-data ta’ Copernicus tintuża 
għall-monitoraġġ tal-uċuħ tar-raba’ u għall-
previżjonijiet tar-rendiment.

Saħħa HappySun jgħin kontra l-ħruq mix-
xemx permezz ta’ applikazzjoni li tipprovdi 
previżjonijiet dwar ir-radjazzjoni UV, u jagħti 
pariri personali dwar il-protezzjoni mix-xemx 
ibbażati fuq fejn jinsab l-utent u fuq it-tip tal-
ġilda tiegħu.

Internet tal-Oġġetti Geko navsat juża d-data 
ta’ pożizzjonament għal applikazzjonijiet 
fl-Internet tal-Oġġetti.

Il-produzzjoni tal-inbid Terranis żviluppat 
applikazzjoni li tipprovdi informazzjoni fil-
ġimgħat ta’ qabel iż-żmien tal-ħsad sabiex 
il-produtturi tal-inbid ikunu jistgħu jaġġustaw 
il-metodi tagħhom ta’ kultivazzjoni.

